
      Nuuk, 4. Marts  2015 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqutit: 

1. Takunnissinnaatitaanermut atatillugu paasivarput Pituffimmi 

kiffartuussinissamut isumaqatigiissusiornermi nutaami, 2013-mi 

piumasaqaatinut nutaanut akuerseqataanermi Naalakkersuisoqarfiit pingasut 

peqataasimasut.  

2. Ippassarlu (tallimanngorneq) Qanoruumi, Naalakkersuisunut Ilaasortap Vittus 

Qujaukitsoq nassuernermigut, taava imaattoqarsimava, atorfilittat 

Naalakkersuinikkut peqqusinermik tunngaveqaratik suliaqarsimasut? 

 (Inatsisartunut Ilaasortaq Per Rosing-Petersen, Partii Naleraq) 

 

Tunngavilersuut: 

Ippassaaninnguakkunni nutaarsiassaqarfiup Finans.dk takunnissinnaatitaaneq aqqutigalugu 

saqqummerpoq 2013-mi qaammatini pingasuni kingullerni Naalakkersuisoqarfiit pingasut, 

Pituffik pillugu kiffartuussinissamut isumaqatigiinniarnermi piumasaqaatinut nutaanut 

akuersaaqataasimasut. Ippassarlu Naalakkersuisup Qanoruumi apersorneqarnermini 

oqaatigalugu tamanna ilisimasaqarfiginagu. Tamanna tupannartorujuuvoq tassami atorfilittat 

namminneq suliani taamaattuni, aalajangersaasalersimassappata, Naalakkersuinikkut 

aqutseriaatsit nutaat ilisimaneqanngittut nalusatsinnik eqqunneqarsimassapput. 

Apeqqut Partii Naleqqamiit Naalakkersuisunut saqqummiupparput, aammalu ullut suliffiit 

qulit qaangiutinnginnerani akineqarnissara kissaatigaara. 


